Infoskriv for Einetrolla, januar 2013
Jula er over, og vi har komt godt i gang i det nye året. I desember handla det mykje om jul og juleførebuing på avdelinga. Vi hadde adventsamlingar der vi m.a. tende lys, las juleforteljingar og eventyr, song julesongar, trakk kalender, prata om jula og fortalde frå juleevangeliet. I tillegg til adventsamlingane, hadde vi juleverkstad, julelunsj, julegrantenning, nissefest, Luciamarkering og vi var på adventsgudsteneste i kirka.

Kva skjer i januar:
«Karius og Baktus»

Vi skal i januar og februar fokusere på eit par av bøkene til Torbjørn Egner. No i januar vil vi ta for oss «Karius og Baktus». Vi skal lese boka, vi skal dramatisere og lage dokketeater, vi skal lære oss songane, ha formingsaktivitetar og stramme opp tannpussen i barnehagen. Den har vore litt slapp i det siste.
«Vinter og snø»

Vi håper at vi snart får litt snø og ordentlig vinterver. Om snøen kjem skal vi ake, bygge ting i snøen, maling av snøskulpturar og vi vil snakke litt om kva som skjer i naturen om vinteren. Vi satsar også på ein del turar i skogen i løpet av perioda.
«6-årsklubb»
6-årsklubben vert på torsdagane. Det er Jan Egil som er representert her av personalet på vår avdeling. Borna vert i år delt i to grupper. Dei borna som soknar til Vikemarka skule vert på gruppe med Jan Egil og Kari Anne, medan dei som soknar til Velle skule skal vere i lag med Beate og Solrun. Borna får utdelt kvart sitt arbeidshefte, som vi skal jobbe mykje med. Vi skal også gjer ting i lag begge gruppene, som å gå turar, ha skidag m.m.
I og med at valgdagen er på same dag som 6-årsklubben, får ikkje dei eldste borna vere med på valgdagen.

«Valgdag»
Valgdagen er no berre for dei borna som er fødd i 2008 og2009, fordi dei eldste borna er på 6-årsklubb.
Valga i januar er gymsal, forming og tur/garasjeloft.

«Studentar»
Susanne og Artem er no i gang med andre del av praksisperioda si her hos oss. Dei skal vere her heile månaden og det gler vi oss til. Dei skal m.a. ha leiardagar og gjennomføre kvart sitt formingsopplegg, dette vil de få meir informasjon om seinare. 
«Solfest»
25. januar skal vi ha solfest for markere at sola kjem attende til barnehagen. Då kan borna godt ha på seg ein gul genser om dei har, og vi skal feire med fellesamling, solbollar, gul saft, appelsiner, song m.m.

Mvh Solfrid, Marianne, Janet og Jan Egil
